
Introduksyon
Pira na kabeses  nga napugngan an mga pag-atentar ngan pag-

aprubar hin usa nga balaud nga kontra-terorismo tikang pa
2001 pinaagi ha mabug-at ngan hiluagan nga pagtipa han
katawhan Pilipino. Kundi ha luyo han mahugot nga pagkontra,
iginpumirit han rehimen Arroyo nga mapadig-on ini nga balaud.
Hadton Oktubre 2005, ginkonsidera pa ini nga “prayoridad,” su-
bay ha dikta han amo nga imperyalista nga US ngan ha des-
perasyon han rehimen nga makakapyot ha poder. 

Maiha na iginduduso ni US President George W. Bush nga
mahimo nga balaud ha Pilipinas an usa nga balaud nga "kontra-
terorismo" nga nakahurma ha pasista nga Patriot Act han US.
Karuyag han US nga magkamay-ada kadugtong nga instrumento
ha Pilipinas an pankalibutan nga "gerra kontra-terorismo" hini.
Hadton Disyembre 2005, kinanhi pa ha Pilipinas hi US Director
for National Intelligence John Negroponte para apurahon an
paghimo hini nga balaud.

Subay liwat ha karuyagon han US, ginpaspasan ni Arroyo an
pagbug-os hin balaud nga "kontra-terorismo" para dumungan ha
pagbug-os han Convention on Anti-Terrorism han ASEAN ha
meting hini ha Cebu.

Hi Juan Ponce Enrile, pasista nga ministro han diktadura nga
Marcos, an prinsipal nga tagsurat han proposisyon nga balaud
nga "kontra-terorismo." Gin-ngaranan ini nga "Human Security
Act" (HSA) o "seguridad pantawo" para tahuban an kabangis hi-
ni. Ha espesyal nga sesyon nga iginpatawag han Malacañang,
gin-aprubahan ini han Senado hadton Pebrero 8, 2007 ngan ka-
sunod nga ginpadig-on liwat han Kongreso hadton Pebrero 19.
Marayhak ini nga ginpirmahan ni Arroyo hadton Marso 6.

Pinabor dinhi an mayoriya han mga senador, kaupod hi Sen.
Aquilino Pimentel, katapos isakob an 96 ha 98 nga proposisyon
nga amendasyon niya ha balaud. Nagtuo hi Pimentel nga
"nawarayan hin pangil an balaud" ha pagsulod hini nga mga
amendasyon.

Kundi kun kikitaon, pakonswelo-de-bobo la an mga ginhimo
nga amendasyon. Gintatahuban la hini an mga probisyon han
HSA nga naghahatag hin hiluag nga poder ha gobyerno Arroyo

nga magsabrag hin terorismo han estado, bisan pa kun mas hilu-
ag pa kunta an karuyag hini makuha. Kalakip dinhi an baga-
balaud militar nga poder nga idetiner hin tubtub tulo kaadlaw an
usa nga ginsususpetsahan nga "terorista" hin waray iginsalawad
nga kaso (nga an syahan nga gin-aaro han mga opisyal ni Arroyo
in diri mamenos ha 30 kaadlaw).

Ha Senado, hira Sen. Consuelo "Jamby" Madrigal ngan Sen.
Mar Roxas gud la an binotos kontra ha HSA. Nagsalawad liwat
hi Madrigal hin reklamo ha International Parliamentarians Union
ngan ha United Nations Office of the High Commissioner on Hu-
man Rights (UNOHCHR) kontra ha HSA. Komo baton, nagpa-
hayag an UNOHCHR nga talapas an HSA ha Universal Declara-
tion of Human Rights han United Nations ngan mga komben-
syon hini, ha partikular an International Covenant on Civil and
Political Rights. Nagpahayag liwat an UNOHCHR hin pag-
kabaraka ha magin resulta nga mga pagliligis han balaud ha
tawhanon nga katungod ha Pilipinas.

Hini nga Marso 12, nanawagan ha gobyerno Arroyo ngan ha
kongreso hi Martin Scheinin, United Nations Special Rapporteur
on the Promotion and Protection of Human Rights and Funda-
mental Freedoms while Countering Terrorism, nga adman utro an
balaud ngan bag-uhon ini kundiri man diru-deretso na nga hulka-
son antes pa man ini magkamay-ada epektibidad.

Padayon an paghiluag han pagtipa ha HSA. Nag-apelar kan
Arroyo hini nga Hulyo 9 hi Archbishop Angel Lagdameo, presi-
dente han Catholic Bishops Conference of the Philippines, nga
igrekonsidera an HSA. Nagplastar na hin proposisyon nga balaud
hi Senador Madrigal para igbasura an HSA,  nga sering niya
pinaka-delikado nga balaud nga naaprubahan han Kongreso han
Pilipinas. Samtang, iba-iba nga mga grupo han abogado an nag-
paplano nga magsalawad hin kaso ha Korte Suprema para aruon
nga pawarayan-epektibidad an HSA.  

Ha luyo hini nga hiluag nga pagtipa, nagmamatig-a pa gi-
hapon hi Arroyo. Igindeklarar niya nga igpapatuman na an HSA
ha higayon nga magkamay-ada ini epektibidad ha Hulyo 15.



USA nga dako nga kabaliskaran
an pag-ngaran ha balaud kontra-
terorismo komo "Human Securi-
ty ACT" nga may-ada kuno
katuyuanan nga "protektahan an katawhan ngan estado kontra ha
terorismo." Kamatuoran, katuyuanan han HSA an dugang nga
pagsabrag han estado hin pasista nga terorismo kontra ha
katawhan.

An HSA ha esensya usa nga lanong nga pasista nga balaud.
Gintatagan hini hin hiluag nga poder an reaksyunaryo nga estado
nga gamiton an mga pasista nga hinganiban (militar, pulisya, mga
korte ngan prisuhan) para magsabrag hin mas madarahug, hilua-
gan ngan butad nga terorismo kontra ha katawhan.

AN HSA usa nga balaud nga
nagtatalaan hin mga patok para
ha ginbabansagan hini nga kri-
men han "terorismo." Syahan

nga balaud an HSA nga nagdadabi ha "terorismo." 
Sumala ha HSA, igkokonsidera yana nga "terorismo" an iba-iba

nga krimen nga nakaplastar ha Revised Penal Code ngan iba-iba
nga mga balaud ngan dekrito kun ini hira ginhihimo para
"magsabrag ngan maghimo hin kondisyon hin hiluagan ngan diri or-
dinaryo nga pagkabaraka ngan kasamukan ha ranggo han katawhan
para pwersahon an gobyerno nga igpatuman an usa nga iligal nga
demanda." 

Kalakip ha mga kriminal nga akto nga igkokonsdiera nga "tero-
rismo" subay ha depinisyon han HSA an panmimirata, rebelyon o
insureksyon, kudeta, pagpatay, pangingidnap ngan grabe nga iligal
nga detensyon, panhihibang hin propyedad, panununog, hijacking,
iligal nga pagkapot hin mga pusil ngan iba pa.

Masisirutan hin diri mamenos ha 40 anyos nga pagkapriso hin
waray kahigayunan nga mahatagan hin parole an mga mahuhus-
garan nga nagkasala, samtang an mga kakonsabo masisirutan hin
17-20 katuig nga kaprisuhan.

Ano an Human
Security Act?

Ano ha esensya
an HSA?



PUTOS an HSA hin mga
probisyon nga direkta
nga nagtatamas-tamas ha
mga sibil nga tawhanon
nga mga katungod. 

Prinsipal hini an masunod:
Paniniktik. Ilarum han HSA ginpapahiluag an katungod han

estado nga maghimo hin paniniktik o surbeylans kontra ha mga or-
ganisasyon nga iginkakategoriya nga "terorista" o mga ginsesering
nga suspek ha "terorismo." Iginpipiliw han HSA bisan an haligot
nga proteksyon nga nakaplastar ha "Anti-wiretapping law."

Bisan an mga gintatahapan nga nabulig o nasuporta hini nira
poyde tiktikan han pulisya pinaagi ha pag-tap o panmamati ha mga
pribado nga komunikasyon pinaagi han mga kagamitan nga
pansurbeylans.

An paghimo nga ligal han surbeylans ha mga ginsususpetsahan

Sobra nga ginpahiluag han HSA an depinisyon ha "terorismo"
sanglit bisan an lehitimo nga pagpapahayag o paglalansar hin
mga demonstrasyon ha kalsada poyde igkonsidera nga "terorista"
nga krimen ha rason nga ini ngatanan "naghihimo hin diri ordi-
naryo nga pagkabaraka ngan kasamukan."

Ha basaranan han HSA, poyde igdiri an mga lehitimo nga or-
ganisasyon pinaagi han pagbansag ha ira nga "terorista" o may-
ada sumpay o nabulig ha iba nga mga "terorista." Prinsipal nga
katuyuanan han HSA an paggamit han bug-os nga kabangisan
han estado para puypuyon an mga pwersa nga patriyotiko,
demokratiko ngan progresibo ngan gipiton an pakig-away ha lig-
al ngan parlamentaryo nga natad. An paghimo hini nga balaud ka-
parte han kabug-usan nga kontra-rebolusyunaryo nga kampanya
han rehimen Arroyo ilarum han Oplan Bantay Laya II.

Ha pankalibutan nga konteksto, kaparte liwat ini han terorista
nga gerra nga iginlalansar han imperyalismo nga US ha iba-iba
nga dapit han kalibutan, kalakip na an Pilipinas. Ginkokonsidera
han US an Pilipinas komo "ikaduha nga prente" han pankalibutan
nga "kontra-terorista nga gerra" hini.

Anu-ano an mga
nangunguna nga 

probisyon han HSA?

nga "terorista" ngan an pagpugong ngan pagrekord han mga otori-
dad ha mga erestorya ngan/o komunikasyon giutan nira ngan han
ira kuno nga kakonsabo pagtalapas ha katungod ha pribado nga ko-
munikasyon han kada indibiduwal. Nakaplastar ini nga katungod
ha International Convention on Human Rights ngan gin-gagaran-
tiyahan bisan han Artikulo III, Seksyon 3 han konstitusyon han
reaksyunaryo nga estado.

Waray talaan nga detensyon ngan pagdakop hin waray
mandamyento. Nakaplastar ha Seksyon 18 nga bisan kun waray
mandamyento, poyde dakpon an usa nga suspetsado nga "tero-
rista" ngan idetenir hin tulo kaadlaw hin waray iginsasalawad nga
kaso kontra ha iya.

Sumala liwat ha Seksyon 19, ha panahon nga may namamang-
pangan o aktuwal na nga nahitatabo nga "terorista" nga atake,
poyde lumahos ha tulo kaadlaw an pagdetenir subay ha pagtugot
han mga opisyal nga waray poder panhusgar, sugad kunuhay han
mga "Human Rights Commission" ha munisipyo tipaigbaw.

Ini nga mga probisyon han HSA klaro nga pagtalapas ha
batakan nga tawhanon nga katungod kontra ha iligal nga deten-
syon ngan maihaan nga detensyon nga waray klaro nga kaso. An
paghatag hin katungod ha mga opisyal nga waray poder panhusgar
nag-aabri liwat ha sobra nga pan-aabuso han mga opisyal han gob-
yerno.

Ha kamatuoran, bisan yana diri ginsusunod han mga pwersa
panseguridad, militar ngan pulis han estado an anuman nga iginta-
laan nga ihap han adlaw han pagdedetiner ha mga "suspek" hin
waray nakasalawad nga kaso. Damo an naabot hini nga kamuta-
ngan hin bulan o masobra pa, ngan mas nagtitikadamo pa yana an
mga kaso hin pagsikmit para mabirikan an mga nakaplastar ha ba-
laud. Hini nga urhi nga pito katuig tikang makapwesto hi Arroyo
ha poder, haros usa kayukot na nga mga aktibista ngan mga nag-
susuporta ha demokratiko nga kagiusan an ginpatay han mga pa-
sista nga pwersa han estado.

House arrest. Sumala ha Seksyon 26, bisan kun gintatahapan
pa la, ngan bisan kun waray makusog nga ebidensya hin pagkasala,
poyde igmando han usa nga korte an pagpapailarum han usa nga



SUBAY sa Seksyon 53-
54, igpapatuman an
HSA pinaagi han Anti-
Terrorism Council
(ATC). Pamumunuan
ini han Executive Sec-
retary. Ikaduha nga pin-

uno hini an Secretary of Justice. Kaapi liwat ha ATC an National Se-
curity Adviser ngan mga sekretaryo han Department of Foreign Af-
fairs, National Defense, Interior and Local Government ngan Fi-
nance. Samtang, makarawat hin reklamo kontra ha mga pulis ngan
iba pa nga nagpapatuman han balaud an Grievance Committee nga
kokomponeron han Ombudsman, Solicitor General ngan DOJ un-
dersecretary.

Gidadakui nga kabaliskaran nga an ginsesering nga mga mem-
bro han Anti-Terrorism Council amo an presente nga nagkokompon-
er han Cabinet Oversight Committee on Internal Security—an mga

"suspek" ha "house arrest" o limitaran an iya pagbiyahe ha sakob
la hin usa nga syudad o munisipyo. Subay ha HSA, poyde pagdid-
an han korte an sugad nga suspek nga gumamit hin telepono,
email, kompyuter, internet o anupaman nga porma han komu-
nikasyon.

Ini nga mga probisyon han HSA talapas ha katungod ha
libyano nga pagbibiyahe. Sugadman, ha pagpatok hin sugad nga
sirot o paglilimitar hin katungod bisan "waray klaro nga ebiden-
sya," gintatalapas han HSA an prinsipyo nga an usa katawo
ginkokonsidera nga inosente tubtub diri napapamatud-an ha
atubangan han korte nga hiya in may-ada sala.

Pag-abri ngan pagkontrol ha mga deposito, account ngan
rekord ha bangko. Ilarum han Seksyon 27-30, an mga elemento
han pulisya gintutugutan nga abrihan ngan kontrolon an mga de-
posito, account ngan rekord ha bangko o pinansyal nga institu-
syon han suspek ha "terorismo" tubtub ha punto nga masekwester
o diri ngani igdidiri an paggamit ha nasering nga mga account
ngan rekord.

Hira hin-o an magko-
komponer han ahen-

sya nga magpapa-
tuman han HSA?



GAGAMITON han rehimen
Arroyo an HSA agud hurmaon
o padig-unon an klima han ka-
hadlok prinsipal kontra ha re-
bolusyunaryo nga kagiusan.
Pareho han iginbasura na nga anti-subversion law, gagamiton han
rehimen Arroyo an HSA para igkonsidera nga krimen an pagrere-
belde ngan ighikaw hini an katungod han katawhan nga depensa-
han an kalugaringon kontra ha panmumuypoy.

Usa ha mga plano nga syahan nga hihimuon han rehimen Ar-
royo an paggamit ha HSA para igdeklarar nga "terorista" ngan
himuon nga iligal an Partido Komunista han Pilipinas ngan
Bagong Hukbong Bayan. An sugad nga pitad gagamiton nga
basaranan para bansagan liwat nga "terorista" an mga militante,
patriyotiko, demokratiko ngan progresibo nga organisasyon pinaa-
gi han pagsusumpay hini ha PKP ngan BHB.

Ha sugad hini nga pamaagi, magseserbe nga madarahug nga
pasista nga instrumento an HSA nga maitatanding ha balaud mi-

kilalado nga militarista ngan lanong nga reaksyunaryo nga hira Ex-
ecutive Secretary Eduardo Ermita, Secretary of Justice Raul Gonza-
lez ngan National Security Adviser Norberto Gonzales. Hira an prin-
sipal nga mga utok han pagsabrag hin terorismo ngan paglalansar
hin waray wantas nga kampanya han panmatay ngan panmumuypoy
ha mga demokratiko nga pwersa, aktibo nga oposisyon ngan
katawhan. 

Pinaagi han ATC, lauman nga waray wantas nga igpapatuman
an mga pangatake kontra ha mga aktibista, abogado, taga-singba-
han, membro han midya ngan iba pa nga pwersa nga naato ha rehi-
men Arroyo.

Tungod ha mga duguon nga kamot nira nakasarig an pagpapatu-
man han anti-terror nga balaud, namamangpangan an labaw pa nga
pasista nga pagtalapas ha tawhanon nga katungod. Subay ha HSA,
ha usa nga senyas han Anti-Terrorism Council, poyde ig-akusar an
hin-oman nga "terorista" ngan trataron subay ha mga nasering nga
pasista nga probisyon.

Tipaunan-o gaga-
miton ni Gloria
Arroyo ang HSA?



GAMIT an ura-ura kahiluag
hini nga depinisyon han
"terorismo," an magkalain-
lain nga porma han lehitimo
nga gios protesta han
katawhan poyde pugngan
subay ha HSA. Poyde igkon-

sidera nga "terorismo" an mga mamurayaw nga demonstrasyon
sugad han people power—nga amo liwat an nagbutang ha poder ha

litar ni Marcos. Gagamiton ini ni Arroyo agud hunghungan an ba-
ba han katawhan ngan puypuyon an ira kagiusan masa. Ngan-
garanan nga "terorismo" an paggios ngan panawagan para magbul-
iw o patalsikon hi Arroyo agud tagan-rason an pagbungkag han
mga gios protesta ngan testingan pagpahugpoy an paghiluag hini.

Gagamiton han rehimen Arroyo an HSA para hawanan an
dalan ngadto ha pagpapasulong ngan pagpapalusot han Charter
Change.

An mga igin-iinsister hini nga pagbabag-o ha batakan balaud
an mabangis nga magpupugong ngan mag-gigipit ha oposisyon.

Maghahatag ini hin wada ha mas damo pa nga reaksyunaryo
nga probisyon nga pabor ha mga negosyante nga lokal ngan
langyaw.

Gin-aantum nga mahuhurma han HSA an ilusyon han istabili-
dad kabalyo an suporta han langyaw nga negosyo ngan kabakyang
hini nga dako nga komprador nga negosyo ha nasud. An mga gios
protesta para ha pagpapaumento han suhol, reporma ha tuna ngan
pagdepensa ha patrimonya in pupuypuyon agud magin mutang an
mga lokal ngan langyaw nga mamuruhunan ngan makuha o
maipabilin an suporta hini nira para kan Arroyo.

Gagamiton liwat ni Arroyo an HSA para ipakita an katangku-
ran ha "gerra kontra-terorismo" han US para makuha liwat niya an
bendisyon han iya imperyalista nga amo ngan suporta ha pagpa-
bilin niya ha poder. Ginlalauman liwat ni Arroyo nga padayon ini
nga mga makakuha hin ayuda militar tikang ha US ngan suporta
para ha modernisasyon han AFP.

Tipaunan-o 
gagamiton an

HSA kontra ha
kagiusan masa?



AN duguon nga rekord han re-
himen Arroyo ha hiluagan nga
pagtalapas ha tawhanon nga
katungod labaw pa nga paga-
grabihon ha higayon nga igpap-
atuman ini nga balaud. 

Ini nga balaud an mag-
seserbe nga ligal nga payong ha
nasudnon nga kampanya han
ekstrahudisyal nga panmatay
ngan panmuypoy han rehimen ha katawhan. Ligal nga lisensya ini
nga balaud para ha mga death squad han gobyerno Arroyo nga di-
rekta nga pinan-mamahalaan han higtaas nga opisyal ha seguridad
ngan militar han rehimen agud pabuyluhon an mga ekstrahudisyal
nga panmatay, pansikmit, pandetiner, pantortyur, panmuypoy ngan
iba pa nga kabangisan ha mga progresibo nga pwersa ngan
katawhan.

Liligison hini an mga probisyon han Comprehensive Agree-
ment on Respect for Human Rights and International Humanitari-
an Law (CARHRIHL) ngan bisan an Geneva Conventions han
1951 hiunong ha kondukta han gerra.

Direkta hini nga tatalapason an indibiduwal ngan kolektibo
nga katungod han katawhan ngan mga komunidad nga magin tal-

presente nga ginkakangalsan nga rehimen.
An mga welga han mga trabahador, pakigbisog han mga parag-

uma kontra ha magtiyupi nga mga agaron maytuna, boykot ha es-
koylahan han mga istudyante ngan protesta han katawhan hiunong
ha magkalain-lain nga isyu pankatilingban poyde igkategorisa nga
akto hin "terorismo." Kun sugad, papatayon an mga gios protesta
kontra ha estado ha mga pabrika, eskoylahan ngan komunidad
ngan baga-baga nahipapailarum ha balaud militar ini nga mga lu-
gar. Lauman nga dugang nga magigin madarahug an panmumuy-
poy kontra ha mga aktibista nga nagios ha ligal nga natad. Magti-
tikadamo an mga kaso hin ekstrahudisyal nga panmatay, basta nala
nga pangaresto ngan bisan mga sekreto nga pagsikmit. 

Ano an epekto 
hini nga balaud  
ha kamutangan
han tawhanon
nga katungod 
ha nasud?



NAGSESERBE nga
dako ngan mabug-at
nga ligal nga ulang
an HSA ha pag-
abante han erestorya

pankamurayawan. Dugang hini nga ginpaguti, kundiri man ginhi-
himo nga imposible, an posibilidad nga umunhan pa an erestorya.
Kadugangan an HSA ha daan na nga ulang nga panginginlabot han
US ngan pagpaapihan hini ha PKP, BHB ngan kan Prof. Jose Ma.
Sison, Senior Political Consultant han NDFP, ha listahan hini han
mga "terorista." Ini nga isyu an prinsipal nga nag-uulang ha eru-es-
torya pankamurayawan tikang pa hadton 2004.

Ha panahon nga pormal nga igdeklarar nga "terorista" han re-
himen Arroyo an PKP, BHB ngan NDF ilarum han HSA, ngatanan
han unob na nga kasarabutan nga napadig-on ha proseso han eru-
estorya pankamurayawan in mababalewaray. Lain pa hini, ka-
baliskaran ha mga probisyon hiunong ha tawhanon nga katungod
nga nakasurat ha CARHRIHL an HSA.

Lauman nga mas pa liwat nga pagbabale-warayon han rehimen
Arroyo an Joint Agreement on Safety and Immunity Guarantees
(JASIG), usa ha mga prinsipal nga kasarabutan nga napadig-on ha
eru-estorya pankamurayawan ngan asya an naghahatag-proteksyon
ha mga membro han panel han NDF ngan GRP nga dabi ha eresto-
rya. Ha kamatuoran, hi Prof. Jose Maria Sison an nahiuna na nga
iginkampanya han rehimen Arroyo ha US ngan Europe nga mahi-
api ha listahan han mga "terorista." Gamit an HSA, segurado nga
mas pa nga gigipiton han rehimen Arroyo hi Professor Sison api na

was kontra ha diri makatadungan nga panrerekisa. Paparaon hini
an mga garantiya hini nga mga katungod kontra ha anuman nga li-
gal nga operasyon han mga ahensya han Gobyerno han Republika
han Pilipinas (CARHRIHL, Part III, Art. 2, No. 6). Sugadman li-
wat, ighihikaw ha katawhan an katungod ha paggamit han prebile-
hiyo han writ of habeas corpus ngan kontra ha diri makatadungan
ngan diri rasonable nga pagkadetiner (CARHRIHL, Part III, Art. 2,
No. 5).

Ano an implikasyon
han HSA sa erestorya
pankamurayawan?



ATUBANGAN han
grabe nga pankalibu-
tang nga pagkahimu-
lag han imperyalismo
nga US ngan han "pankalibutan nga gerra kontra terorismo" han
gobyerno Bush, may-ada nalalain nga importansya para hini nga
himuon nga balaud han gobyerno han Pilipinas an HSA. Pagpa-
pakita ini han suporta han papet nga rehimen ha imperyalista nga
amo nga kinangangalsan hin ura-ura ha bug-os nga kalibutan.

Gawas hini, magagamit an HSA ngan an "gerra kontra teror-
ismo" agud tagan-rason an padayon nga pagdedeploy hin mga
tropa nga Amerikano ha Pilipinas. Dugang la nga makakabuylo
an iginpapatuman nga mga operasyon militar ngan operasyon
paniktik han US kontra ha mga rebolusyunaryo nga pwersa ha
Pilipinas.

Gagamiton liwat an HSA para puypuyon an mga pakigbisog
nga kontra-imperyalista ngan mga pakigbisog han masa ngan se-
guruhon an interes han mga langyaw nga monopolyo kapitalista
ha Pilipinas. 

Kun sugad, dugang la hini nga padidig-unon an pagpa-
pakaniyu-tiyo han naeksister nga estado ha Pilipinas ngan an
hugot nga kontrol han US ha politika, ekonomiya, militar ngan
mga panseguridad nga karukayaknon han nasud.

NANANAWAGAN an
Partido ha ngatanan nga
mga demokratiko nga pw-
ersa ngan bug-os nga
katawhan Pilipino nga de-
terminado nga gumios para
atuhan an Human Security

Act han 2007.

an iba pa nga negosyador ngan konsultant han NDF ha erestorya.
Ha pagsasabalaud han HSA, ginpapamatud-an la han rehimen

US-Arroyo nga waray ini interes para ha tinuod ngan panmaihaan
nga kamurayawan.

Ano an kapulsanan
han US ha HSA?

Tipaunan-o
aatuhan han

katawhan Pilipino
an HSA?



14 Terorismo han estado

HUGOT nga buruhaton han
rebolusyunaryo nga kagiu-
san nga himuon an
ngatanan nga kaangayan
nga pamaagi para tipahan

An pakigbisog para igbasura an HSA hugot nga nakakaw-it
ha pakig-away para tapuson an pasista nga paghahadi han rehi-
men US-Arroyo.

1. Igpasulong an kagiusan masa ngan pahiluagon an
nagkakaurusa nga prente kontra ha HSA, kalakip anmga
demokratiko nga organisasyon masa, mga progresibo nga partido,
mga organisasyon nga nag-uundong han mga sibil nga kalibrihan
ngan tawhanon nga katungod, mga aada ha pampolitika nga opo-
sisyon ngan ngatanan nga iba pa nga organisasyon, grupo ngan
indibiduwal nga poyde maaghat dinhi. 

2. Igbuksas an pasista nga gin-uunod ngan katuyuanan
han HSA. Gamiton an mga pampubliko ngan iba pa nga porum
ha talakayan, masmidya, internet ngan ngatanan nga  iba pa nga
posible nga pamaagi hin pagpropaganda ha mga eskoylahan, ko-
munidad, pabrika ngan iba pa para ibuksas ha hiluag nga
katawhan an igdudurot pa hini nga pagpuypoy ha mga sibil nga
katungod ngan dugang pa nga pagpapakuri ha bug-os nga
katawhan.

3. Maglansar hin ngatanan nga posible nga porma ngan
mahimuon nga pamaagi hin protesta. Kailangang maglansar
hin tikadagko nga mga protesta ha kakalsahan, eskoylahan, pabri-
ka ngan mga komunidad para igpakita an kangalas ngan pagtipa
han katawhan ha HSA.

4. Pahiluagon pa an pankalibutan nga pagkondenar ha re-
himen Arroyo pinaagi han pagbubuksas han duguon nga
rekord hini ha pagtalapas ha tawhanon nga katungod. Agha-
ton an magkalainlain nga mga internasyunal nga organisasyon,
ahensya ngan personalidad nga makig-urosa ha katawhan
Pilipino ngan magpahayag hin pagtipa ha HSA ngan ha pasista
nga panmumuypoy. 

Ano an rebolu-
syunaryo nga 

baton sa HSA?

ngan atuhan an HSA ngan an pagsabrag hin terorismo han estado. 
Prinsipal na hini an pamumuno ha katawhan para igpasulong

an samwak, makusog ngan determinado nga pag-ato ha HSA.
Komo baton liwat ha paghimo nga balaud  han HSA, diru-di-

retso nga pasususuon ngan papipintason han BHB an mga tak-
tikal nga opensiba ha bug-os nga nasud. An kada taktikal nga
opensiba magseserbe nga mabug-at nga amot ha pagsirot ha rehi-
men Arroyo ngan mga niyutiyo hini nga asya an utok han kampa-
nya han pampolitika nga panmatay, terorismo ngan iba pa nga ka-
bangisan kontra ha katawhan.


